К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
“Содтӧд дасьлун режим пыртӧм йылысь” 
Коми Республикаса Юралысьлӧн 2020 во рака тӧлысь 
15 лунся 16 №-а Индӧдӧ вежсьӧмъяс пыртӧм йылысь
Шуа:
1. Пыртны “Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ  вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь
могъяс недыр кадколастӧ збыльмӧдысь 


                    
    В. Уйба
Сыктывкар
2020 вося моз тӧлысь 27 лун
90 № 
Коми Республикаса Юралысьлӧн
2020 во моз тӧлысь 27 лунся 90 №-а Индӧд дорӧ
СОДТӦД
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1. 5.6 пунктӧ содтыны татшӧм сюрӧса квайтӧд – ӧкмысӧд абзацъяс:
“Тӧдмӧдны удж сетысьясӧс, кодъяс уджӧдӧны вахтӧвӧя, мый  COVID-19 паськалігӧн вахтӧвӧя уджалӧмсӧ котыртӧм серти вӧзйӧмъяс, кутшӧмъясӧс вынсьӧдӧма 2020 вося косму тӧлысь 30 лунӧ, да Ньӧбысьяслысь инӧдъяс да мортлысь бур олӧм доръян юкӧнын дӧзьӧр нуӧдысь федеральнӧй службалӧн гӧгӧрвоӧдӧмъяс серти (2020 во моз тӧлысь 17 лунся 02/16825-2020-32 №-а письмӧ):
сэк, кор уджалысьлӧн эмӧсь ПЦР-тестъяс серти отрицательнӧй бӧртасъяс, да сэк, кор сылӧн абуӧсь IgM антителаяс да эмӧсь IgG антителаяс, удж сетысь вермӧ лэдзны уджалысьӧс уджавны медицина кывкӧртӧдлӧн бӧртасъяс серти дзескӧдӧмъястӧг (кад кежлӧ изолируйттӧг (обсервация улӧ босьттӧг);
сэк, кор уджалысьлӧн эмӧсь ПЦР-тестъяс серти отрицательнӧй бӧртасъяс, да сэк, кор сылӧн абуӧсь IgG антителаяс, сійӧс быть изолируйтӧны (босьтӧны обсервация улӧ) 14 лун вылӧ;
сэк, кор уджалысьлӧн эмӧсь ПЦР-тестъяс серти положительнӧй бӧртасъяс да (либӧ) сылӧн эмӧсь IgM антителаяс, сійӧс пырысь-пыр изолируйтӧны медицина организацияӧ, сыкӧд контактируйтӧм йӧзӧс колӧ кад кежлӧ изолируйтны (босьтӧны обсервация улӧ) да видзӧдны на бӧрся медицина боксянь.”;
2. 19.9 пунктӧ содтыны татшӧм сюрӧса квайтӧд – кӧкъямысӧд абзацъяс:
“2020 вося моз тӧлысь 28 лунсянь “Усинск” кар кытшса муниципальнӧй юкӧнлӧн мутасын оланпастэчасӧн урчитӧм корӧмъяссӧ олӧмӧ пӧртӧмӧн, сы лыдын тайӧ Индӧд дорӧ 3 №-а содтӧдын индӧм лыддьӧг серти эпидемиялы паныд мероприятиеяслысь комплекс нуӧдӧмӧн, вермасны уджавны:
спорт объектъяс – Россия Федерацияса, Коми Республикаса спортивнӧй сборнӧй командаясӧ пырысьяслы тренировкаяс котыртӧм могысь;
восьса спорт сооружениеяс (стадионъяс) – спортӧн занимайтчӧм вылӧ.”.
